
Apakah kegunaan Belcid Forte

Sebagai antacid untuk melegakan
simptom hyperacidity yang dikaitkan
dengan diagnosis ulser peptik, gastritis,
esophagitis peptik, hyperacidity gastrik,
pedih ulu hati, atau hernia hiatal. Sebagai
anti flatulen untuk mengurangkan
simptom gas, termasuk sakit gas setelah
operasi.

Bagaimana Belcid Forte berfungsi
Belcid Forte berfungsi dengan
meningkatkan pH rembesan gastrik:
Aluminium hidroksida atau oksida
bertindak balas dengan asid hidroklorik
untuk membentuk aluminium klorida dan
air. Magnesium hidroksida bertindak
balas cepat dengan asid hidroklorik
untuk membentuk magnesium klorida
dan air. Simethicone bertindak dengan
membaurkan gelembung gas yang
mengelilingi lendir dalam saluran GI dan
mengusir mereka.

Sebelum mengambil Belcid Forte
- Bila tidak boleh mengambil
Pesakit yang hipersensitiviti kepada
simethicone atau mana-mana bahan
dalam ubat ini.

Mengandung dan menyusukan anak
Jangan ambil Belcid Forte jika anda
mengandung, sedang merancang untuk
mengandung atau mungkin mengandung.

Jangan ambil Belcid Forte jika anda
sedang menyusukan anak. Dapatkan
nasihat doktor atau ahli farmasi sebelum
mengambil sebarang ubat.

- Sebelum mula mengambil
- Jangan mengambil ubat ini lebih
lama daripada 2 minggu
- Jangan ambil ubat lain dalam masa 2
jam dari ubat ini

- Jika mengambil ubat-ubat lain
Beritahu doktor jika anda
menggunakan sebarang ubat lain,
termasuk ubat yang dibeli tanpa
preskripsi dari farmasi, pasaraya, atau
kedai makanan kesihatan.

Belcid Forte boleh mengganggu ubat
lain dengan:

- Pengurangan kesan ubat (contohnya
digoxin, phenytoin, chlorpromazine,
isoniazid, chlordiazepoxide,
indomethacin, garam besi).

- Peningkatan kemungkinan keracunan
atau kesan sampingan
(contohnya.pseudoephedrine,
levodopa).

- Peningkatan bioavailabiliti (cth.
Tetracycline)

- Menghalang ekskresi ubat (cth.
Quinidine, amphetamine) dan
meningkatkan ekskresi ubat (cth.
Salicylates).

Cara menggunakan Belcid Forte

- Berapa banyak harus digunakan
Ikut arahan doktor atau ahli farmasi
anda dengan teliti. la mungkin berbeza
dari maklumat di dalam risalah ini.
Jika anda tidak memahami arahan pada
label ubat anda, sila rujuk kepada
doktor atau ahli farmasi.

Untuk orang dewasa dan kanak-
kanak > 12 tahun:

Belcid Forte Suspension: Ambil 1-3
sudu teh, 4 kali sehari antata waktu
makan, pada waktu tidur.

Belcid Forte Sachet: Ambil 1 sachet, 4
kali sehari antata waktu makan, pada
waktu tidur.

- Bila perlu digunakan
Ikut arahan doktor atau ahli farmasi
anda.

- Berapa lama perlu digunakan
Teruskan penggunaan ubat ini untuk
tempoh masa yang ditetapkan oleh

doktor anda tetapi jangan mengambil
ubat ini melebihi 2 minggu.

- Jika terlupa menggunakan
Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat
ini.

Ambil dos yang terlepas sebaik sahaja
anda teringat. Sekiranya sudah hampir
masa untuk dos seterusnya, abaikan
dos terlepas dan tunggu untuk
mengambil dos seterusnya pada masa
biasa. Jangan ambil dos berganda
untuk menggantikan dos yang
tertinggal.

- Jika mengambil berlebihan (terlebih
dos)
Pengambilan berlebihan secara akut
dengan antacid boleh menyebabkan
cathartic osmotic, yang membawa

kepada  kehilangan  cecair  dan
elektrolit. ~ Hipermagnesemia  dan
kemurungan system saraf pusat
mungkin  mengikuti  pengambilan

berlebihan antacid yang mengandungi
magnesium.

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini  perlu dilakukan
walaupun tiada sebarang kesan
keracunan atau rasa tidak selesa. Anda
mungkin  memerlukan  perhatian
perubatan segera.

Semasa menggunakan Belcid Forte

- Perkara yang perlu dilakukan
Ambil ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Belcid Forte

Beritahu doktor anda dengan segera
jika anda menjadi hamil semasa
menggunakan ubat ini.

- Perkara yang tidak boleh dilakukan
Jangan berhenti menggunakan ubat ini
kecuali diarahkan oleh doktor anda.

Jangan mula mengambil sebarang ubat
baru tanpa berbincang dengan doktor
atau ahli farmasi anda.

Jangan berkongsi Belcid Forte dengan
sesiapa, walaupun mereka mempunyai
simptom atau penyakit yang sama.

- Perkara yang perlu diberi perhatian
Memandu dan menggunakan jentera
Secara umum, ubat ini tidak akan
menjejaskan keupayaan anda untuk
memandu atau menggunakan mesin.
Walaubagaimanapun, jika ubat ini
menyebabkan anda terasa loya, pening,
letih, atau sakit kepala, jangan
memandu atau mengendalikan jentera
dan hubungi doktor anda dengan
segera.

Kesan-kesan sampingan
Seperti ubat-ubatan lain, Belcid Forte
boleh menyebabkan kesan sampingan,
walaupun bukan semua orang
mengalaminya.

Kesan sampingan yang paling biasa
dengan pengambilan antacid yang
berpanjangan adalah sembelit daripada
Aluminium dan cirit-birit daripada
Magnesium.

Tetapi, jumpa doktor atau ahli farmasi
anda dengan segera jika anda
mengalami sebarang kesan sampingan
selepas menggunakan ubat ini.

Anda boleh melaporkan sebarang
kesan sampingan atau kesan advers
ubat kepada Pusat Pemantauan Kesan
Advers Ubat Kebangsaan melalui
laman web npra.gov.my [Consumers
— Reporting Side Effects to Medicines
(ConSERF) or Vaccines (AEFI)].

Cara penyimpanan dan pelupusan
Belcid Forte

- Penyimpanan
Jauhi semua ubat daripada kanak-

kanak.

Simpan dibawah suhu 30°C. Elakkan
pembekuan.

- Pelupusan
Ubat-ubatan tidak harus dilupuskan

melalui air buangan atau sisa isi
rumah. Sila rujuk kepada ahli farmasi
anda mengenai cara yang betul untuk
melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut

- Rupa dan warna produk
Suspensi putih dengan rasa
peppermint.

- Bahan-bahan kandungan
- Bahan aktif
Aluminum hydroxide gel
Magnesium hydroxide
Simethicone

- Bahan tidak aktif
Belcid Forte Suspension:

Guar gum, Saccharin sodium,
Sorbitol solution 70%,
Propylparaben, Methylparaben,

Propylene glycol, Peppermint oil,
Purified Water

Belcid Forte Sachet:

Guar gum, Saccharin sodium,
Sorbitol solution 70%,
Propylparaben, Butylparaben,

Propylene glycol, Peppermint oil,
Purified Water, Glycerin

- Nombor MAL
Belcid Forte Suspension.
MAL19056125X

Belcid Forte Sachet (Oral Suspension):
MAL22046032X

Pengilang

Biolab Co., Ltd.

625 Bangpoo Industrial Estate,
Samutprakarn, Thailand.

Pemegang Pendaftaran Produk
Medispec (M) Sdn Bhd

B-1-07, Jalan SS 25/22,

Taman Mayang,

47301 Petaling Jaya, Selangor, Malaysia.

